
મીરાંબાઈ ના ભજનો



હો એક રે ગાયનાં દો-દો વાંછરુ,
લખ્યા એનાં જુદાં જુદાં લેખ ,

એક રે બન્યો શિવજી નો પોઠોયૉ ,
બીજો ઘાંચીડા ને ઘેર ..... હેજી રે કર્મનો સંગાથી

હેજી રે કર્મનો સંગાથી થી રાણા મારુ કોઈ નથી.
હેજી રે કર્મનો સંગાથી, હરિ  વિણ કોઈ નથી.

હો એક રે માતાનાં દો-દો દીકરા,
લખ્યા એનાં જુદાંજુદાં લેખ,
એકને માથે રે છત્તર બિરાજે,

બીજો ભારા વેચી ખાય ..... હેજી રે કર્મનો સંગાથી

હો એક રે માટીનાં દો-દો મોરિયા,
લખ્યા એનાં જુદાં જુદાં લેખ,

એક રે મોરિયા શિવજીની ગળતી,
બીજો મસાણે મકૂાય ..... હેજી રે કર્મનો સંગાથી



મીરાંબાઈ ના ભજનો



હો એક રે વેલાના દો દો તબુંડા,
લખ્યા એનાં જુદા જુદા લેખ,
એક રે તુંબડું  સાધુ ના હાથમા,

બીજું  રાવળીયા ને ઘેર..... હેજી રે કર્મનો સંગાથી.

હો એક રે પત્થરનાં દો-દો ટુકડા,
લખ્યા એનાં જુદાં જુદાં લેખ,
એક રે બન્યો શિવજીની મૂર્તિ, 

બીજો ગંગાજી ને ઘાટ ..... હેજી રે કર્મનો સંગાથી.

હો એક રે વાંસ ની દો દો વાંસળી,
લખ્યા એનાં જુદા જુદા લેખ,
એક રે વાંસળી કાનકું વરની,

બીજી વાગે વાદીડા ને રે ઘેર ..... હેજી રે કર્મનો સંગાથી.

હો એક રે માતને દો દો બેટડા,
લખ્યા એના જુદા જુદા લેખ,
એક રે બેટો ચોરાશી ધૂણી તપે,
બીજો લખચોરાશી માહ્યં ...

હે જી રોહીદાસ ચરણે મીરાંબાઈ  બોલિયાં, દેજો અમને
સંત ચરણે વાસ....હેજી રે કર્મનો સંગાથી..






મીરાંબાઈ ના ભજનો



સંસાર સર્વે ભયંકર કાળો, તે દેખી થરથરી 
કુટુંબ સહોદર સ્વાર્થી સર્વે  પ્રપંચ ને પરહરી... સાહેલી હું .

અખડં  વર ને વરી સાહેલી, હું  તો અખંડ વર ને વરી
ભવસાગર માં મહાદુઃખ પામી , લખ ચોરાસી ફરી  ...

સહેલી હું  .

જન્મ ધરી ને સંતાપ વેશ્યા, ઘરનો તે ધંધો કરી,
સતં જગત માં મહા સુખ પામી, બેઠી ઠેકાણે ઠરી...

સાહેલી હું

સદગુરૂની પૂરણ કૃપા થી , ભવસાગર હું  તરી,
બાઈ મીરા કહે પ્રભુ ગિરિધર નાગર , સંતો ના ચરણે

પડી... સાહેલી હું





મીરાંબાઈ ના ભજનો



ગણિકા તારણ વિષ ઓધારણ 
સબકે પૂરણ કામ ... અબ તેરો..

અબ તેરો દાવ લગો હૈ, 
ભજ લે સુંદર શ્યામ... અબ તેરો

પ્રભુ ભજન મેં નિશદિન રાચી,
પલ પલ કરું  પ્રણામ ... અબ તેરો.

ગાય ગાય પ્રભુ કો મૈં રિઝાઉં 
નૃત્ય કરત ઘનશ્યામ ... અબ તેરો.




મીરા કહે પ્રભુ ગિરિધર નાગર,
ચરણ કમળ નિજધામ ... અબ તેરો.



મીરાંબાઈ ના ભજનો



શૂળી ઉપર સેજ હમારી,
કિસ બિધ સોના હોય,

ગગન મંડલ પર  સેજ પિયા કી
કિસ બિધ મિલના હોય . એ રી મૈંતો પ્રેમદિવાની

એ રી મૈં તો પ્રેમદિવાની
મેરો દર્દ  ના જાણે કોઈ ... એ રી મૈં તો પ્રેમદિવાની.

ઘાયલ કી ગતિ ઘાયલ જાને,
ઔર ન જાને કોઈ  

જૌહરી કી ગતી જૌહરી જાણે,
કી જિન જૌહર હોય ... એ રી મૈંતો પ્રેમદિવાની.

દરદ કી મારી વન વન ભટકુ
વૈદ્ય મિલ્યા નહીં કોઈ 

મીરાં કી પ્રભુ પીડ મિટેગી 
જબ વૈદ્ય સાંવરિયો હોય ... એ રી મૈંતો પ્રેમદિવાની.






મીરાંબાઈ ના ભજનો



મુનિવર સ્વામી મારા મંદિરે પધારો વહાલા,
સેવા સેવા કરીશ દિન રાતડી રે ... ઊભી ઊભી.

અરજ કરે છે મીરાં રાંકડી રે, ... ઊભી ઊભી.

gu
ja

ra
ts

ah
ay

.c
om

ફૂલના  હાર વહાલા, ફૂલના ગજરા ક3ું,
ફૂલના  તોરા ફૂલ પાંખડી રે  ... ઊભી ઊભી.

બાઈ મીરા કહે પ્રભુ ગિરિધરના ગુણ વહાલા.
તમને જોઈ ઠરે મારી આંખડી રે  ... ઊભી ઊભી.






મીરાંબાઈ ના ભજનો



તજી દુઃસંગ સત્સગં માં બેસી 
હરિગુણ ગાઈ લ્હાવો લીજીયે  ...હો ભાગ્યશાળી

આવો તો રામરસ પીજીયે 
હો ભાગ્યશાળી,આવો તો રામરસ પીજીયે .

મમતા ને મોહજંજાળ જગ કેરી 
ચિત્ત થકી દૂર કરી દીજિયે  ... હો ભાગ્યશાળી

દેવોને દુર્લભ દેહ મળ્યો આ 
તેને સફળ આજ કીજીયે ... હો ભાગ્યશાળી



રામનામ રીજિયે, આનદં  લીજીયે,

દુર્જ નિયાંથી ન બ્હીજીએ ... હો ભાગ્યશાળી

મીરા કહે પ્રભુ ગિરિધરના ગુણ,
હેતે હરિરંગ ભીંજીયે  હો ભાગ્યશાળી



મીરાંબાઈ ના ભજનો



શામળિયા  ભીને વાન છે રે,
ઓધા નહિ રે આવું  મારે કામ છે.

કામ છે, કામ છે, કામ છે, રે, 
ઓધા નહિ રે આવું  મારે કામ છે.

આણી તીરે ગંગા ને  પેલી તીરે જમના,
વચમા ગોકુળિયું ગામ છે રે ... ઓધા નહિ રે આવું

સોનુ રૂપું મારે કામ ન આવે,
તુલસી તિલક પર ધ્યાન છે રે  ... ઓધા નહિ રે આવું

આગલી પરસાળે  મારો સસરાજી પોઢે,
પાછલી પરસાળે  સુંદરશ્યામ છે રે ... ઓધા નહિ રે આવું



મીરાબાઈ કે પ્રભુ ગિરિધર નાગર,

ચરણકમળમા મારોવિશ્રામ છે રે ... ઓધા નહિ રે આવું





મીરાંબાઈ ના ભજનો



આજની રાત અમે રંગ ભર રમશું 
પરભાતે પાછા માંગી લ્યોને જશોદા મૈયા ...કાનુડો 

માંગ્યો દેને .

કાનુડો માંગ્યો દેને જશોદા મૈયા
કાનુડો માંગ્યો દેને 

રતિ ભરેય અમે ખોટું  નવ કરએ
ત્રાજવડે તોળી તોળી લ્યોને  જશોદા મૈયા ... કાનુડો

માંગ્યો દેને 

હાથી ઘોડા ને આ માલ ખજાના
મેલ્યું સજીને તમે લ્યોને જશોદા મૈયા ... કાનુડો 

માંગ્યો દેને 

બાઈ મીરા કે પ્રભુ ગિરિધર નાગર
ચરણ કમળ મને દોને જશોદા મૈયા ... કાનુડો 

માંગ્યો દેને 





મીરાંબાઈ ના ભજનો



જળ રે જમુનાના અમે ભરવાને ગ્યા’તા વા’લા,
કાનુડે ઉડાડયા આછા નીર, ઉડયા ફરરરર રે ...

કાનુડો શું જાણે

કાનુડો શું જાણે મારી પીડ
બાઈ અમે બાળ કું વારા રે ...કાનુડો શું જાણે

વૃંદા રે વનમા વ્હાલે રાસ રાચ્યોને 
સોળસે ગોપીના તાણ્યાં ચીર, ફાટ્યા ચરરરર રે ... 

કાનુડો શું જાણે

જમુનાને કાંઠે વ્હાલો ગોધણ ચારે રે 
વાંસળી વગાડી ભાગ્યા ઢોર, ભાગ્યા હરરરર રે ...

કાનુડો શું જાણે

હું  વૈરાગી કાના તમારા રે નામની રે 
કાનુડે માર્યા છે અમને તીર, વાગ્યા અરરરર રે ... કાનુડો

શું જાણે

બાઈ મીરા કે પ્રભુ ગિરિધર નાગર

કાનુડે બાળીને કીધા ખાખ, રાખ ઉડી ખરરરર રે ...
કાનુડો શું જાણે



મીરાંબાઈ ના ભજનો



જાકી કિરત વેદ બખાતન,
સાખી દેત પુરાતન ... અબ તુમ

કૃષ્ણ કરો યજમાન.
અબ તુમ, કૃષ્ણ કરો યજમાન.

મોર, મુકુટ, પીતામ્બર સોહત,
કું ડળ ઝળકત કાન. ... અબ તુમ



મીરા કે પ્રભુ ગિરિધર નાગર,
દો દર્શન કો દાન. ... અબ તુમ






મીરાંબાઈ ના ભજનો



આરે કાયા રે હંસા, ડોલવાને લાગી રે, 
પડી ગયા દાંત માંયલી રેખું તો રહ્યું ... મારો હંસલો

જૂ નું તો થયું રે દેવળ જૂનું તો થયું,
મારો હંસલો નાનો ને દેવળ જૂનું તો થયું 

તારે ને મારે હંસા પ્રીત્યું  રે બંધાણી રે 
ઉડી ગયો હંસ પિંજર પડી તો રહ્યું ... મારો હંસલો

બાઇ મીરા કહે પ્રભુ ગિરિધરના ગુણ,
પ્રેમ નો પ્યાલો તમને પાવું ને પીઉં ... મારો હંસલો



મીરાંબાઈ ના ભજનો



કોયલ ને કાગ રાણા, એક જ વરણા રે 
કડવી લાગે છે કાગવાણી રે 

મેવાડના રાણા, ઝેર તો પીધા જાણી જાણી 

નથી રે પીધા અણજાણી રે 
મેવાડના રાણા, ઝેર તો પીધા જાણી જાણી  

ઝેરના કટોરા જયારે રાણાજી મોકલે રે 
તેના બનાવ્યા દૂધ પાણી રે 

મેવાડના રાણા, ઝેર તો પીધા જાણી જાણી 



રીસ કરીને રાનો ત્રાસ ગુજારે 
ક્રોધ રૂપે દર્શાણી રે 

મેવાડના રાણા, ઝેર તો પીધા જાણી જાણી 

સાધુ નો સંગ મીરાં છોડી દિયો રે 
તમને બનાવુ રાજરાણી રે 

મેવાડના રાણા, ઝેર તો પીધા જાણી જાણી 



મીરાંબાઈ ના ભજનો



સંતો છે માત રાણા, સંતો પિતા મારા
સંતો ને સંગે હું  લોભાણી રે 

મેવાડના રાણા, ઝેર તો પીધા જાણી જાણી 

સાધુડા નો સંગ રાણા નહિ છૂ ટે અમથો રે 
જનમોજનમની બધાણી રે 

મેવાડના રાણા, ઝેર તો પીધા જાણી જાણી  

બાઈ મીરા કહે પ્રભુ ગિરિધર નાગર
તમને ભજીને હું  વેચાણી રે 

મેવાડના રાણા, ઝેર તો પીધા જાણી જાણી



મીરાંબાઈ ના ભજનો



વસ્તુ અમુલખ દી મેરે સતગુરુ 
કિરપા  કર અપનાયો ... પાયોજી મૈંને




પાયોજી મૈંને રામ-રતન ધન પાયો.  

જનમ જનમકી પુંજી પાઇ 
જગમેં સભી ખોવાયો ... પાયોજી મૈંને



ખરચૈ ન ખૂટે, ચોર ન લૂંટે 

દિન દિન બઢત સવાયો ... પાયોજી મૈંને

સતકી નાવ, ખેવટિયા સતગુરુ 
ભવ-સાગર તર આયો ... પાયોજી મૈંને

મીરા કે પ્રભુ ગિરિધર નાગર
હરખ હરખ જશ ગાયો ... પાયોજી મૈંને



મીરાંબાઈ ના ભજનો



એસો હૈ કોઈ પીય સે મિલાવૈ 
તન મન ક3ું સબ પેશ,
તેરે કારણ બનબન ડોલું 

કરકે જોગણ વેશ ...પિયુ બિન સુનો 

પિયુ બિન સુનો છે જી મ્હારો દેશ 

અવિધ બીતી અજહું   ન આયે 
પંડર કો ગયા કેસ 

મીરા કે પ્રભુ કબ રે મિલોગે 
તજ દિયો નગર ન રેસ ...પિયુ બિન સુનો 



મીરાંબાઈ ના ભજનો



સાકર શેલડી નો સ્વાદ ત્યજીને 
કડવો તે લીમડો ઘોળ મા રે  ... રાધા

બોલ મા, બોલ મા, બોલ મા રે 
રાધા કૃષ્ણ વિના બીજું  બોલ મા ... રાધા 

gu
ja

ra
ts

ah
ay

.c
om

ચાંદા સૂરજનું તેજ તજીને 
આગિયા સંગાથે પ્રીત જોડ મા રે ... રાધા

હીરા રે માણેક ઝવેર તજીને 
કથીર સંગાથે મણિ તોલ મા રે  ... રાધા

મીરા કહે પ્રભુ ગિરિધર નાગર
શરીર આપ્યું સમતોલમા રે  ... રાધા



મીરાંબાઈ ના ભજનો



મોર હી બોલે, બપૈયા હી બોલે,
કોયલ કરત કલશોર ... રાધે! તારા ડુંગરિયા પર

બોલે ઝીણા મોર, બોલે ઝીણા મોર
રાધે! તારા ડુંગરિયા પર બોલે ઝીણા મોર

કાલી બદરિયા  મેં વીજળ ચમકે 
મેઘ હુઆ ઘનઘોર ... રાધે! તારા ડુંગરિયા પર

ઝરમર ઝરમર મેહુલો વરસે,
ભીંજે મારા સાલુડા ની કોર ... રાધે! તારા ડુંગરિયા પર

બાઈ મીરા કહે પ્રભુ ગિરિધર નાગર
તું તો મારા ચિતડાંનો ચોર ... રાધે! તારા ડુંગરિયા પર



મીરાંબાઈ ના ભજનો



કર સર ચાપ કુસુમ સર લોચન,
ઠાડે મયે મન ધીર ... માઈ મોરે

માઈ મોરે નયન બસે રઘુબીર 

લલિત લવગં લતા નાગર લીલા,
જબ પેખો તબ રણબીર ... માઈ મોરે 

મીરાં કે પ્રભુ ગિરિધર નાગર,
બરસત કાચનં નીર ... માઈ મોરે 



મીરાંબાઈ ના ભજનો



ભાઇ છોડ્યા બંધુ છોડ્યા, છોડ્યા સગા સોઇ
સાધુ સંગ બૈઠ બૈઠ લોક-લાજ ખોઇ ... મેરે તો

મેરે તો ગિરિધર ગોપાલ, દૂસરા ન કોઇ
દૂસરા ન કોઇ, સાધો, સકલ લોક જોઇ ... મેરે તો

ભગત દેખ રાજી હુઈ, જગત દેખ રોઇ
અંસુઅન જલ સિંચ સિંચ પ્રેમ-બેલી બોઇ ... મેરે તો

દિધ મથ ઘૃત કાઢી લિયો, ડાર દઇ છોઇ
રાણા વિષ કો પ્યાલો ભેજિયો,પીય મગન હોઇ ... મેરે તો

અબ તો બાત ફૈલ પડી, જાણે સબ કોઇ
મીરા ઐસી લગન લાગી હોની હો સો હોઇ ...  મેરે તો



મીરાંબાઈ ના ભજનો



આ રે  મંદિરે  મારી સાસુ ને સસરો 
સામે મંદિરિયે શ્યામ છે રે  ... મારા.

રામ છે રામ છે રામ છે રે 
મારા હૃદય મા વા’લો રામ છે

સાસુ જુઠીને મારી નણદી હઠીલી 
ન્હાનો દિયરિયો નકામ છે રે  ... મારા.

બાઈ મીરા કહે પ્રભુ ગિરિધર ના ગુણ 
વચમા ગોકુળિયું ગામ છે રે  ... મારા.



મીરાંબાઈ ના ભજનો



કોઇ દિન પહેરણ હીર ને ચીર
તો કોઇ દિન સાદા ફરીએ,

કોઇ દિન ભોજનશિરો ને પુરી 
તો કોઇ દિન ભૂખ્યા રહીએ,

ઓધવજી, રામ રાખે તેમ રહીએ… 

રામ રાખે તેમ રહીએ
ઓધવજી રામ રાખે તેમ રહીએ...
હે આપણે ચિઠ્ઠીના ચાકર છૈએ,
ઓધવજી રામ રાખે તેમ રહીએ… 

કોઇ દિન રહેવાને બાગ-બગીચા
તો કોઇ દિન  જંગલ રહીએ,

કોઇ દિન સૂવાને ગાદીને તકિયા 
તો કોઇ દિન ભોંય  પર સુઈએ,

ઓધવજી, રામ રાખે તેમ રહીએ… 

બાઇ મીરા કહે પ્રભુ ગિરિધરના ગુણ 
સુખ દુઃખ સર્વે સહીએ,

હ આપણે ચિઠ્ઠીના ચાકર છૈએ.
ઓધવજી, રામ રાખે તેમ રહીએ… 


